
परिवर्तन कबड्डी टीम नियमित अभ्यासरत है  
परिवर्तन के बैनर तले आज 40 
लड़कियां कबड्डी खेल रही हैंI सब 
जूनियर, जूनियर और सीनियर 
केटेगरी में  ये अलग अलग गाँवों, 
प्रखंडों जिला एवं राज्यस्तरीय मैचों में 
अपना बेहतर प्रदर्शन कर रही हैंI 
दिनांक 28 मई 2023 को कांधपाकड़ 

गाँव में वहां के स्थानीय लोगों द्वारा 
आयोजित कबड्डी दोस्ताना मैच में इन 
लड़कियों ने बेहतर प्रदर्शन कियाI 
परिवर्तन टीम ने 8 अंकों से मैच 
जीताI इस मैच को देखने वाले 
दर्शकों ने सभी खिलाड़ियों की 
हौसला आफजाई कीI 

किशोरी स्वास्थ्य का ध्यान-वर्तमान समय में बहुत आवश्यक है 
वर्तमान समय में किशोरी स्वास्थ्य को लेकर कई तरह की जटिल 
समस्याएं देखने को मिल रही हैI इन  समस्याओ ंपर यदि समय रहते बात 
न किया जायेगी तो यहीं समस्याएं कब गंभीर बीमारी का रूप धारण कर 
लेंगी, पता भी नहीं चलेगाI परन्तु जब भी किशोरी स्वास्थ्य और मासिक 
धर्म से जुड़े बिदं ुपर बात की जाती है तो किशोरियों की तरफ से शर्म और 
ख़ामोशी हीं देखने को मिलती हैI किशोरियां खुद भी इन बिन्दुओ ंपर बात 
करने में सहज नहीं हो पाती हैंI काफ़ी प्रयास के बाद भी अक्सर झिझक, 
डर, घबराहट, शर्म, आड़े आती हैI परन्तु दिन प्रतिदिन बिगड़ती स्वास्थ्य 
समस्याओ ंको देखते, समझते हुए प्रत्येक किशोरी को अपने स्वास्थ्य और 
पोषण के प्रति जागरूक करना अत्यंत आवश्यक हो गया हैI किशोरियां 
एक सुरक्षित माहौल में अपनी समस्याओ ंको हमारे साथ साझा कर पाएं 
साथ ही साथ उन्हें अपने मासिक धर्म के समय आने वाली परेशानियों के 
सम्बन्ध में मार्गदर्शन एवं सुझाव मिल पाए; इन्ही बातों को ध्यान में रखते 
हुए परिवर्तन परिसर में 25 मई 2023 को 3 विद्यालयों से कक्षा 6-10 वीं 

तक की किशोरियों के साथ मेंसट्रूपीड़िया कार्यशाला का आयोजन किया 
गयाI इस कार्यक्रम में 70 किशोरियां शामिल हुईंI कार्यक्रम के अंतर्गत 
अलग-अलग गतिविधियों के माध्यम से किशोरी स्वास्थ्य और मासिक 
धर्म से जुड़े गंभीर बिन्दुओ ं पर चर्चा की गयीI उपस्थित किशोरियों ने 
आयोजित प्रत्येक गतिविधि में बढ़ चढ़कर अपनी पूरी भागीदारी दीI 
इसके अलावा किशोरियों के मासिक धर्म में आने वाली समस्याओ ंपर 
बातें की गयींI उसका उचित मार्गदर्शन और सही सुझाव सभी के साथ 
साझा किया गयाI गतिविधियों मे और चर्चा के दौरान सभी किशोरियों ने 
अपनी रूचि दिखाईI बताई जाने वाली महत्वपूर्ण बातों को ध्यानपूर्वक 
सुना और अपने सवाल भी रखेI इस तरह विभिन्न प्रकार की गतिविधियों 
और खेल-खेल के माध्यम से सभी के बीच स्वास्थ्य और पोषण पर 
महत्वपूर्ण जानकारियों को साझा किया गयाI

विज्ञान सीखने एवं समझने हेतु क्रियाकलाप करना आवश्यक है 
दिनांक 10 मई 2023 को परिवर्तन विज्ञानशाला के सहयोग से मध्य 
विद्यालय भरौली में विज्ञान मेला का आयोजन किया गयाI मेला मे 
विद्यालय के कक्षा 6-8 के छात्र/छात्राओ ं ने विज्ञान के सिद्धांत पर 
आधारित 17 मॉडल/प्रयोग तैयार कियेI जितने भी बच्चों ने अलग -अलग 
मॉडल बनाये थे उसमे से कुल 40 बच्चों को मेले के दिन प्रस्तुतीकरण के 
लिए चयनित किया गया थाI प्रत्येक मॉडल पर दो छात्रों को प्रदर्शन हेतु 
रखा गया, जिन्होंने मॉडल को प्रदर्शित किया एवं उसकी सैद्धांतिक 
व्याख्या प्रस्तुत कीI इस विज्ञान मेला का मुख्य उद्देश्य बच्चों के बीच 
विज्ञान विषय को एक रुचिकर विषय के रूप में पेश करना, उनमें विज्ञान 
के प्रति कम हो रही रूचि को बढ़ाना और विज्ञान की समझ को विस्तृत 

करनाI बच्चों को पाठ्यक्रम से जुड़े बिन्दुओ ंसे प्रयोग (एक्सपेरीमेंट्स) 
करके दिखाया जाए जिससे बच्चों में उत्सुकता जगे कि विज्ञान केवल 
रट्टामार पढ़ाई नहीं है बल्कि हम जो पढ़ते हैं उसको क्रियाकलाप, 
मॉडल,एवं प्रयोग के माध्यम से भी करके देख सकते हैं। इस प्रकार बच्चों 
के अन्दर झिझक समाप्त हो तथा छात्र/छात्राओ ंमें कुछ अलग प्रकार से 
विज्ञान विषय को सोचने समझने का गुण विकसित हो पाएI विज्ञान मेला 
के अवलोकन के लिए लगभग 150 बच्चों की उपस्थिति विद्यालय परिसर 
में रही, साथ ही 10 शिक्षक विज्ञान मेला को देखने के लिए उपस्थित रहे 
एवं उन्होंने बच्चों की प्रत्येक प्रस्तुति की सराहना भी कीI

 खरीफ़ सीजन के लिए तैयार हो चुके हैं किसान
परिवर्तन द्वारा किसानों के लिए प्रत्येक सत्र में दो बड़ी कार्यशालाओ ंका 
आयोजन किया जाता हैI रबी सीजन के प्रारभ होने से पहले रबी कार्यशाला 
एवं खरीफ़ सीजन के शुरू होने से पहले खरीफ कार्यशालाI दिनांक 18 
मई 2023 को परिवर्तन हरियाली कृषि  ज्ञान कें द्र के समन्वयन में परिसर 
में खरीफ कार्यशाला का आयोजन किया गयाI इसमें जीरादेई और आंदर 
प्रखंड के सैकड़ों किसानो ने भाग लियाI इस कार्यशाला में किसानो की 
आमदनी में वृद्धि और मौसम आधारित कृषि  के बारे में जानकारियां प्रदान 
की गयींI इफ्फको के क्षेत्रीय अधिकारी ने किसानो को दानेदार उर्वरको से 

निर्भरता कम कर लिक्विड उर्वरको के उपयोग हेतु प्रोत्साहित कियाI कृषि  
विभाग सिवान के सहायक निदेशक सस्य द्वारा किसानो को धान, मक्का, 
अरहर आदि की वैज्ञानिक खेती और बिहार सरकार की तरफ से संचालित 
योजनाओ ंके बारे में जानकारी दी गईI परिवर्तन के कृषि  फैसिलिटेटर 
द्वारा भारत मौसम विभाग के पूर्वानुमान को किसानो के साथ साझा किया 
गयाI इस कार्यशाला में जनहितार्थ परिवर्तन किसान उत्पाद समूह द्वारा 
किसानो को दी जा रही सेवाओ ंसे अवगत कराया गयाI 

 गुनगुन कार्यशाला ने सेविकाओ ंको नयी-नयी गतिविधियों से रूबरू करवाया 
बालघर आँगन द्वारा सेविकाओ ंके क्षमता विकास एवं प्रत्येक आंगनबाड़ी 
कें द्र को एक आदर्श आंगनबाड़ी कें द्र के रूप में स्थापित करने का प्रयास 
काफ़ी लम्बे समय से होता आया हैI इसके लिए समय- समय पर बच्चों 
सहित सेविकाओ ंके साथ भी कई तरह के कार्यक्रम का आयोजन किया 
जाता है ताकि सेविकाओ ंको नयी-नयी गतिविधियों सिखाई जा सकें I 
इसी उद्देश्य से दिनांक 23 मई 2023 को आंगनबाड़ी कें द्र पाथारदेई में 
गुनगुन कार्यशाळा का आयोजन किया गयाI इस कार्यशाला में दो 
आंगनबाड़ी कें द्रों से कुल 35 बच्चों एवं दोनों कें द्रों की सेविकाओ ंने भाग 
लियाI कार्यशाला के दौरान, बच्चों के साथ किये जाने वाले प्रार्थना गीत 
एवं बालगीत को एक्शन के साथ करके दिखाया गया और कहानी टिप-
टिप का पाठ किया गयाI इसके बाद बच्चों को अलग-अलग समूहों में 
बांटकर रंगों की दनुिया नाम की गतिविधि का आयोजन किया गया ताकि 
बच्चों को अलग-अलग रंगों के बारे में अच्छे से बताया जा सकेI इसीके 
पश्चात कार्यक्रम समाप्त हुआ। 

बाल संसद वार्षिक कार्योजना निर्माण कार्यशाला (3 जून 2023 ): 
परिवर्तन कार्यक्षेत्र के सभी मध्य विद्यालयों मे सभी नवनिर्वाचित बाल 
सांसदों को उनके जिम्मेवारियों के प्रति जागरूक करने एवं विद्यालय 
विकास की वार्षिक कार्योजना निर्माण के उद्देश्य से इस कार्यशाला का 
आयोजन परिवर्तन परिसर में किया जायेगाI

विश्व पर्यावरण दिवस (4 जून 2023): बढ़ते प्रदषूण को कम करने 
हेतु लोगो को जागरूक करने एवं अधिक से अधिक पेड़ लगाकर 
पर्यावरण की रक्षा हेतु लोगो को प्ररित करने के उद्देश्य से इस कार्यक्रम 
का आयोजन ग्राम गोंठी में किया जायेगाI 

बाल - मंच (9 जून 2023): बच्चों की प्रतिभा को मंच देने हेतु इस 
कार्यक्रम का आयोजन किया जायेगा जिसमें बच्चे अपने से लिखी 
विभिन्न कविताओ,ं कहानियों का वाचन बच्चों के बीच करेंगे साथ ही 
कला से जुड़े बच्चे अपनी कलाकृति यों को भी प्रस्तुत करेंगेI 

नर्सरी एवं समेकित उर्वरक प्रबंधन प्रशिक्षण (10 जून 2023): 
खरीफ सीजन में धान की नर्सरी की सही देख भाल, धान की सीधी 
बुआई के प्रति किसानों को जागरूक करने एवं खेतो में आवश्यकता 

से अधिक खाद के उपयोग को कम करने के उद्देश्य से इस गोष्ठी का 
आयोजन किया जायेगा जिसमे इन तीनो विषयों पर किसानो को 
जागरूक किया जायेगाI 

गतिविधि शिविर (12-17 जून 2023): गर्मी के छुट्टी के समय बच्चों के 
समय का समुचित उपयोग करने एवं इस छुट्टी के दौरान हीं कुछ कुछ 
नई गतिविधियों से अवगत करवाने हेतु इस शिविर का आयोजन किया 
जायेगा जिसमे प्रशिक्षक के रूप में दिल्ली पब्लिक पटना से कुल 20 
शिक्षक परिवर्तन आयेंगेI 

विश्व संगीत दिवस, विलुप्त होते गीतों का गायन (21 जून 2023 ): 
विलुप्त गीतों को बढ़ावा देने एवं उन्हें जीवंत रखने हेतु विश्व संगीत 
दिवस के अवसर पर परिवर्तन रंगमंडली द्वारा गायन का आयोजन 
परिवर्तन परिसर में किया जायेगाI 

पुस्तकालय कार्यशाला (27 जून 2023): परिवर्तन में बने नए 
पुस्तकालय तक समुदाय एवं बच्चों की पहँुच को और सुलभ बनाने के 
उद्देश्य से इस कार्यशाला का आयोजन परिवर्तन परिसर में किया 
जायेगाI इसमे समुदाय के बच्चें सहित अभिभावक भी भाग लेंगेI

युवकों/युवतियों एवं किशोर/किशोरियों में तम्बाकू की लत- स्वास्थ्य समस्या का निमंत्रण 

आज हम सभी के लिए बहेतर स्वास्थ्य अत्यंत 
आवश्यक हैI हम सभी अपन े आप को एक 
बहेतर परिवेश में ढालन ेका लगातार प्रयास कर 
रहे हैं परन्तु यह तभी कारगर साबित हो सकता 
है जब हम सभी सरुक्षित समाज का निर्माण कर 
पाएंगIे तम्बाकू बीड़ी, सिगरेट, शराब स े अपने 
और अपन ेपरिवार को सरुक्षित रख पाएंगे |आज 
हमारी यवुा पीढ़ी में तम्बाकू सवेन का चलन 
ज्यादा देखन ेको मिल रहा है और वे अपन ेदोस्तों 
के साथ कॉलजे मे, शादी पार्टी में, फैशन के तौर 
पर तम्बाकू का सवेन करत े नज़र आ रहे हैंI 
लगातार विगड़त ेमाहौल को देखत ेहुए समदुाय 
को जागरूक करन ेकी अत्यंत आवश्यकता हैI 
परेू विश्व भर में 31 मई को विश्व तम्बाकू निषधे 
दिवस का आयोजन किया जाता है ताकि इसके 
माध्यम स ेअधिक स ेअधिक लोगो को जागरूक 

किया जा सके। इसी उद्देश्य के साथ बगंरा गाँव 
में विश्व तम्बाकू निषेध दिवस का आयोजन किया 
गयाI कार्यक्रम में महिलाओ,ं पुरुषों, किशोर- 
किशोरियों के अलावा ANM, आशा, वार्ड सदस्य 
की भागीदारी रहीI कार्यक्रम में उपस्थित सदस्यों 
न ेरैली और नारों के माध्यम से समदुाय के हर 
घर तक अपनी बातों को पहंुचाने का प्रयास 
किया। इसके अलावे गतिविधियों और प्रयोगों के 
माध्यम से ध्रूमपान से होने वाली गभंीर बिमारियों 

के बारे में बताया गयाI कार्यक्रम में शामिल होने 
वाले सदस्यों को स्वास्थ्य और बहेतर जीवन के 
महत्त्व को बताया गया साथ ही साथ सरकार 
द्वारा तम्बाकू निषधे हेत ुबनाये गए नियमों और 
कानूनों की जानकारी साझा की गयीI कार्यक्रम 
में शामिल ANM और आशा के द्वारा सभी के 
बीच महवपूर्ण जानकारियों को साझा किया गया 
ताकि अधिक से अधिक लोग बीमारी मुक्त 
जीवन के महत्त्व को समझ पाएंI 

आईये सुनिए, चित्रों की भी अपनी भाषा होती है 
हमारे देश में एक से बढ़कर एक चित्रकार, 
मूर्तिकार एवं कलाकार का जन्म हुआ है 
जिन्होंने हमारे देश का नाम विश्व पटल पर 
स्थापित किया गया है| ऐसे कलाकार हमारे 
देश का गर्व हैंI चित्रों की भाषा कार्यशाला का 
उद्देश्य हमारे आस-पास के बच्चों, शिक्षकों 
और अभिभावकों को ऐसे कलाकारों के बारे में 
बताना एवं उनके जीवन संघर्ष के साथ-साथ 
उनकी उपलब्धियों से रूबरू करवाना हैI इसी 
सोच से इस कार्यशाला का आयोजन मध्य 
विद्यालय रुइयां बंगरा में 26 मई 2023 को 

किया गयाI इसमें सुप्रसिद्ध कलाकर, लेखक 
एवं चित्रकार अविन्द्र्नाथ टैगोर के जीवन पर 
प्रकाश डाला गया और एक प्रस्तुति के माध्यम 
से बच्चों के बीच उनकी प्रारभिक शिक्षा उनकी 
जीवन-शैली तथा भारतीय कला जगत में 
उनके योगदान इत्यादि के बारे में जानकारी 
साझा की गयीI इसके साथ ही साथ बच्चों के 
बीच उनकी प्रसिद्ध पेंटिगं्स की प्रदर्शनी भी 
लगायी गयी ताकि बच्चे उनके जीवन एवं 
कला से प्रेरणा ले सकेI

